
INGLIZ TILIDА YОZUV 
MАLАKАLАRINI 

TАKОMILLАSHTIRISHDА 
BАHОLАSH METОDIKАSI

Alimardonova Malika Botir qizi
O‘zDJTU katta o‘qituvchisi

Annotatsiya: Maqolada baholash metodikasining mohiyati hamda uning chet tili o‘qitishdagi ahamiyati tahlil qilinadi. 
Baholash o‘quvchilarning bilim, ko‘nikma va malakalarini aniqlash, ularning rivojlanishiga yo‘naltirilgan ta’lim jarayonining 
ajralmas qismi sifatida qaraladi. G. Brown tomonidan ilgari surilgan beshta asosiy tamoyil – aniqlik, obyektivlik, moslashuv
chanlik, adolat va qayta aloqa – baholash tizimining ishonchliligi va samaradorligini ta’minlaydi. Shuningdek, baholashda 
practicality, reliability, validity, authenticity va washback kabi sifat mezonlariga amal qilish muhimligi ta’kidlanadi. Ushbu 
tamoyillar konstruktiv muvofiqlashtirishga asos yaratadi hamda til o‘rganishda integrativ yondashuvni samarali qo‘llash 
imkonini beradi.

Kalit so‘zlar: baholash metodikasi, til o‘qitish, integrativ yondashuv, yozma nutqni baholash, test tamoyillari, adolat, 
aniqlik, obyektivlik, practicality, reliability, validity, authenticity, washback, konstruktiv muvofiqlashtirish.
Abstract: The article analyzes the essence of assessment methodology and its significance in foreign language teaching. 
Assessment is viewed as an integral component of the educational process aimed at identifying and enhancing learners’ 
knowledge, skills, and competencies. The five key principles proposed by G. Brown – clarity, objectivity, adaptability, fair-
ness, and feedback – ensure the reliability and effectiveness of the assessment system. In addition, essential testing qual-
ities such as practicality, reliability, validity, authenticity, and washback are emphasized as criteria for fair and meaningful 
evaluation. These principles serve as the foundation for constructive alignment, supporting the integrative approach to 
language learning and ensuring coherence between teaching objectives, learning outcomes, and assessment practices.

Key words: assessment methodology, language teaching, integrative approach, writing assessment, testing principles, 
fairness, clarity, objectivity, practicality, reliability, validity, authenticity, washback, constructive alignment.
Аннотация: В статье анализируется сущность методики оценивания и её значение в процессе обучения ино-
странным языкам. Оценивание рассматривается как неотъемлемая часть образовательного процесса, направ-
ленная на выявление и развитие знаний, умений и компетенций обучающихся. Пять ключевых принципов, пред-
ложенных Г. Брауном – точность, объективность, адаптивность, справедливость и обратная связь – обеспечивают 
надёжность и эффективность системы оценивания. Кроме того, подчёркивается необходимость соблюдения таких 
критериев, как практичность (practicality), надёжность (reliability), валидность (validity), аутентичность (authenticity) 
и обратное влияние (washback). Эти принципы способствуют конструктивному согласованию целей обучения, 
методов и результатов в рамках интегративного подхода к изучению языка.

Ключевые слова: методика оценивания, обучение иностранным языкам, интегративный подход, оценка пись-
менной речи, принципы тестирования, справедливость, точность, объективность, практичность, надёжность, 
валидность, аутентичность, обратное влияние (washback), конструктивное согласование.

KIRISH
Bugungi kunda talabalar tomonidan fanlarni o‘zlashtirish darajasi hamda ularning olgan bilim va ko‘nikma-

lari ta’lim tizimining ajralmas qismi hisoblanadi. O‘quvchilarning bilim, ko‘nikma va malakalarini aniqlash hamda 
ta’lim sifatini baholashda nazorat va baholash jarayoni muhim rol o‘ynaydi. Nazorat ta’lim jarayonining asosiy 
unsurlaridan biri bo‘lib, hozirgi zamonaviy ta’limda baholashning mazmuni, shakllari va texnologiyalarini chuqur 
o‘rganish ehtiyoji kuchayib bormoqda. Ayniqsa, chet tillarni, xususan, ingliz tilini o‘qitish jarayonida baholash-
ning ahamiyati yanada ortib bormoqda, chunki zamonaviy ta’limda o‘quvchining o‘z fikrini yozma shaklda aniq, 
mantiqan izchil va grammatik jihatdan to‘g‘ri ifodalash qobiliyati ta’lim samaradorligini belgilovchi asosiy mezon-
lardan biri sanaladi. Ingliz tilida yozuv malakalarini takomillashtirishda baholash metodikasi alohida o‘rin tutadi. 
Yozma nutqni shakllantirish jarayoni nafaqat grammatik va leksik bilimlarni qo‘llashni, balki fikrni mantiqan 

rivojlantirish, tuzilmani saqlash, uslubiy moslikni ta’minlash kabi murakkab ko‘nikmalarni ham talab etadi. Shu 
sababli, baholash metodikasini takomillashtirish yozma nutqni o‘qitishdagi eng muhim pedagogik vazifalardan 
biri hisoblanadi. Baholash jarayoni o‘quvchining yozma ifoda malakasini ob’yektiv o‘lchash, uning kuchli va zaif 
tomonlarini aniqlash, shuningdek, o‘qituvchiga individual yondashuvni shakllantirish imkonini beradi. 

Zamonaviy yondashuvlarga ko‘ra, ingliz tili yozuv malakalarini baholashda formatif (rivojlantiruvchi) va 
summativ (yakuniy) baholash turlari uyg‘un qo‘llaniladi. Formativ baholash jarayonida o‘quvchining yozish 
jarayoni bosqichma-bosqich tahlil qilinadi, unga o‘z ishini yaxshilash uchun tavsiyalar beriladi, summativ baho-
lash esa o‘quvchining yozma ishini yakuniy natija sifatida baholashga qaratilgan bo‘lib, odatda yakuniy nazorat, 
imtihon yoki sertifikatlash bosqichida qo‘llaniladi. Ingliz tilida yozuv malakalarini baholashda xalqaro mezon-
larga asoslangan yondashuvlar, masalan, Common European Framework of Reference for Languages (CEFR) 
darajalari keng qo‘llanilmoqda. 

MAVZUGA OID ADABIYOTLAR SHARHI
Ingliz tilida yozuv malakalarini takomillashtirishda baholash metodikasi o‘quvchilarning yozma nutq ko‘

nikmalarini rivojlantirish jarayonida muhim o‘rin tutadi, chunki u faqat natijani o‘lchash emas, balki o‘rganish 
jarayonini samarali boshqarish vositasi sifatida xizmat qiladi. Zamonaviy til o‘qitish nazariyasida baholash 
“o‘rganish uchun baholash” konsepsiyasi asosida talqin qilinadi, ya’ni baholash o‘quvchining bilimini sinash 
emas, balki uni rivojlantirishga yo‘naltirilgan bo‘lishi kerak.

Brown (2004) tomonidan ilgari surilgan beshta asosiy tamoyil – practicality (amaliylik), reliability (ishonch
lilik), validity (haqiqiylik), authenticity (autentiklik) va washback (ta’sir samaradorligi) – yozuvni baholashda 
markaziy o‘rin egallaydi. Ayniqsa, washback tamoyili, ya’ni baholashning ta’lim jarayoniga ijobiy yoki salbiy 
ta’siri, o‘quvchilarning yozma nutqni rivojlantirish jarayonida motivatsiyani shakllantirishda muhim rol o‘ynaydi.

Weigle (2002) yozuvni baholashni formativ va summativ turlarga ajratgan holda, formativ baholashning 
o‘quvchining yozish malakasini bosqichma-bosqich yaxshilashdagi afzalliklarini ko‘rsatadi. Bu yondashuv 
doimiy qayta aloqa (feedback) orqali o‘quvchining o‘z xatolarini aniqlash, tahlil qilish va tuzatish imkonini beradi, 
natijada u o‘z yozuv uslubini ongli ravishda takomillashtiradi.

Hyland va Hyland (2006) fikriga ko‘ra, samarali fikr-mulohaza o‘qituvchi va o‘quvchi o‘rtasidagi dialogik 
muloqot asosida bo‘lishi zarur, chunki bunday yondashuv o‘quvchini o‘z ishini qayta ko‘rib chiqish va tahrir 
qilishga undaydi, bu esa yozuv sifatining sezilarli oshishiga olib keladi.

Biggs (1996) tomonidan ilgari surilgan “konstruktiv muvofiqlashtirish” nazariyasiga ko‘ra, baholash o‘quv 
maqsadlari va ta’lim faoliyatlari bilan uyg‘unlashgan holda tashkil etilishi kerak, bu esa yozma topshiriqlarni 
amaliy kommunikativ vaziyatlarga moslashtirishni taqozo etadi.

Shuningdek, Black va Wiliam (1998) formativ baholashning yozuvni o‘rgatishda ijobiy natija berishini 
isbotlab, o‘quvchini baholash jarayonining faol ishtirokchisiga aylantirish zarurligini ta’kidlaydi. Ularning fikricha, 
portfel, o‘z-o‘zini baholash va tengdosh baholash kabi shakllar o‘quvchilarda refleksiya, mustaqillik va mas’uli-
yatni rivojlantiradi.

Bachman va Palmer (1996) esa baholashning autentikligini alohida e’tirof etib, yozuv topshiriqlari real 
kommunikativ kontekstlarga yaqin bo‘lishi kerakligini ta’kidlaydi, chunki bu o‘quvchilarning tilni haqiqiy vazi-
yatlarda qo‘llash qobiliyatini aniqlash imkonini beradi. Bunday yondashuv yozma nutqni baholashda gram-
matik to‘g‘rilikdan tashqari mazmun, mantiq, uslubiy izchillik va kommunikativ maqsadga yo‘naltirilganlikni ham 
inobatga olishni talab etadi. Yozuvni baholashda rubrikalardan foydalanish aniq mezonlar asosida baholash 
imkonini berib, adolat va shaffoflikni ta’minlaydi.

Shuningdek, CEFR (Common European Framework of Reference for Languages) standartlaridagi yozma 
ishlab chiqish deskriptorlari o‘quvchining yozuv kompetensiyasini xalqaro darajada o‘lchash uchun asos bo‘lib 
xizmat qiladi. 

TADQIQOT METODOLOGIYASI
Mazkur tadqiqot ingliz tilida yozuv malakalarini takomillashtirishda baholash metodikasining samara-

dorligini o‘rganishga qaratilgan bo‘lib, u nazariy tahlil, tajribaviy kuzatuv va amaliy sinov asosida olib borildi. 
Tadqiqotning metodologik asosini zamonaviy pedagogik yondashuvlar – kommunikativ, kompetensiyaviy va 
faoliyatga yo‘naltirilgan yondashuvlar tashkil etadi. Ushbu yondashuvlar o‘quvchilarning yozma nutqni egallash 
jarayonida baholashning nafaqat nazorat vositasi, balki o‘quv faoliyatini rivojlantiruvchi omil sifatida qo‘llanishini 
ta’minlaydi. Tadqiqot davomida tizimlilik, izchillik, ilmiylik, diagnostik yondashuv va refleksiv tahlil tamoyillariga 
tayangan holda ish olib borildi.

Tizimlilik tamoyili yozuv malakasini shakllantirish va baholashni yagona didaktik tizim sifatida ko‘rib chiq-
ishga xizmat qilgan bo‘lsa, izchillik tamoyili baholash mezonlari, bosqichlari va metodlarini o‘quv jarayoni bilan 
uzviy bog‘liq holda qo‘llashni ta’minladi. Diagnostik yondashuv o‘quvchilarning yozma ishlarini tahlil qilib, 
ularning rivojlanish dinamikasini aniqlash imkonini berdi. Tadqiqotda nazariy tahlil, empirik metodlar, tajriba-
sinov ishlari va statistik tahlil qo‘llanildi.

Nazariy tahlil jarayonida chet tili o‘qitish metodikasi, baholash nazariyasi va yozma nutqni o‘rganish 
bo‘yicha ilmiy manbalar hamda xalqaro tajribalar (CEFR, IELTS, TOEFL) tahlil qilindi. Empirik metodlar orqali 
kuzatuv, suhbat va test sinovlari o‘tkazilib, o‘quvchilarning yozuv malakalari darajasi hamda baholash jaray-
onining amaliyoti o‘rganildi.

Tajriba-sinov ishlari ikki bosqichda amalga oshirildi: birinchi bosqichda an’anaviy baholash usullari asosida 
yozma ishlar tahlil qilindi, ikkinchi bosqichda esa formatif va raqamli baholash usullari joriy etilib, ularning sama-
radorligi solishtirildi. Statistik tahlil yordamida olingan natijalar miqdoriy va sifat jihatdan qayta ishlanib, ularning 
o‘zaro bog‘liqligi va farqlari aniqlashtirildi. Tadqiqot ob’ekti sifatida ingliz tili fanidan ta’lim olayotgan talabalar, 
predmeti esa yozma nutqni baholash metodikasining ta’lim samaradorligiga ta’sirini aniqlashdan iborat bo‘ldi. 
Tadqiqotning asosiy maqsadi ingliz tilida yozuv malakalarini takomillashtirishda samarali baholash metodikasini 
ishlab chiqish va uning o‘quv jarayonidagi amaliy ahamiyatini asoslab berishdir. 

Ish jarayonida B. Bloomning taksonomiyasi, D. Brown va L. Bachman tomonidan ishlab chiqilgan tilni 
baholash mezonlari, shuningdek, Byram (1997) va CEFR doirasidagi kompetensiyaviy yondashuvlardan 
nazariy asos sifatida foydalanildi. Ushbu yondashuvlar o‘quvchilarning yozuv malakalarini baholashda faqat 
natijani emas, balki o‘quv jarayonining o‘zini ham tahlil qilish zarurligini ko‘rsatadi. Tadqiqot yakunida yozuv 
malakasini rivojlantirishga yo‘naltirilgan kompleks baholash modeli ishlab chiqildi. Mazkur model formatif baho-
lash, refleksiya, o‘zaro baholash (peer assessment) va o‘zini baholash (self-assessment) elementlarini o‘z 
ichiga oladi. Bu esa o‘quvchilarda mas’uliyat, tahliliy fikrlash va o‘z faoliyatini baholash madaniyatini shakllan-
tirishga xizmat qiladi. Shunday qilib, tadqiqot metodologiyasi ingliz tili yozuv malakalarini takomillashtirishda 
baholashning ilmiy-nazariy asoslarini ochib berish, amaliy tajribalar orqali ularning samaradorligini aniqlash va 
natijalar asosida takliflar ishlab chiqishga qaratilgan kompleks yondashuvni o‘z ichiga oladi.

TAHLIL VA NATIJALAR
Baholashning ikki asosiy yo‘nalishi mavjud bo‘lib, ular o‘z mohiyatiga ko‘ra ta’lim jarayonining har ikki 

tomonini – talabalar individual rivojlanishini hamda ta’lim tizimi samaradorligini qamrab oladi. Birinchi yo‘nalish, 
ya’ni talabani o‘zlashtirish darajasini o‘lchash ko‘rsatkichi sifatida baholash, o‘quvchi yoki talabaning egal
lagan bilim, ko‘nikma va malakalarini aniqlashga, ularning rivojlanish dinamikasini kuzatishga qaratilgan. 
Bu yondashuvda baho nafaqat natijani bildiradi, balki o‘quvchi uchun o‘z o‘rganish jarayonini tahlil qilish, 
kamchiliklarini anglash va keyingi bosqichlarda o‘z ustida ishlash imkonini beruvchi sifatli ko‘rsatkich vazi-
fasini bajaradi. Ikkinchi yo‘nalish – baholashni ta’lim tizimining kuchli va zaif tomonlarini aniqlash indikatori 
sifatida qo‘llashdir. Bu yondashuv orqali olingan natijalar butun o‘quv jarayonining samaradorligini baholashga, 
o‘qitishdagi kamchiliklarni aniqlashga va ularni bartaraf etish uchun ilmiy asoslangan tavsiyalar ishlab chiqishga 
xizmat qiladi. Shu tarzda baholash natijalari asosida ta’lim tizimini takomillashtirish, yangi metodlarni joriy etish, 
mavjud o‘quv dasturlarini optimallashtirish imkoniyati yaratiladi. 

Zamonaviy ta’limda bu ikki yo‘nalish bir-biri bilan uzviy bog‘liq bo‘lib, ularning uyg‘un qo‘llanilishi ta’lim sifa-
tini oshiradi, shuningdek, talabalar rivojlanishiga ijobiy ta’sir ko‘rsatadi. Baholash texnologiyalarining rivojlanishi 
natijasida formativ (jarayonli) va summativ (yakuniy) baholash, kompetensiyaga asoslangan yondashuv hamda 
raqamli baholash vositalarini birgalikda qo‘llash orqali adolatli, shaffof va samarali ta’lim tizimi shakllanmoqda. 
Formativ baholash o‘quvchining o‘z o‘rganish faoliyatiga jalb etilishini kuchaytirsa, summativ baholash natijani 
tahlil qilish va keyingi bosqichni rejalashtirish imkonini beradi. Raqamli baholash texnologiyalari esa natijalarni 
tezkor, obyektiv va tahliliy ko‘rinishda qayd etish imkonini berib, o‘qituvchi faoliyatini yengillashtiradi. Baho-
lash jarayonida turli usullarni – test, yozma ish, portfel, og‘zaki javob, loyiha ishlari, o‘zaro va o‘z-o‘zini baho-
lash kabi metodlarni birlashtirish talabalar qobiliyatlarini to‘liq baholash imkonini yaratadi. O‘qituvchilar uchun 
esa zamonaviy baholash metodologiyalarini o‘rganish va amaliyotga joriy etish o‘zining pedagogik mahoratini 
oshirish, shuningdek, dars jarayonini yanada interaktiv va natijador qilishda katta ahamiyatga ega. Baholash 
natijalarini tahlil qilish asosida ta’lim jarayonini talabalar ehtiyojlariga moslashtirish, o‘qitish usullarini takomil-
lashtirish, o‘quv dasturlarini optimallashtirish imkoniyati yaratiladi. Shu bilan birga, baholash tizimi ta’lim sifati 
monitoringining ishonchli mexanizmi sifatida xizmat qilib, o‘qituvchilar uchun pedagogik tahlil vositasi, talabalar 
uchun esa rivojlanish yo‘nalishini ko‘rsatuvchi refleksiya vositasiga aylanadi. Ushbu sohada ilmiy tadqiqotlar 
olib borgan olimlardan B. Karima, K. Roberts, A. Hughes, Ch. Coombe, K. Muradkasimova, M. Yakovlevich va 
T. Mixaylovnalarning ishlari alohida e’tirofga loyiq. 

Ayniqsa, K. Muradkasimova ta’limda baholash tushunchalarini tahlil qilgan holda, “assessment”, “evalua-
tion” va “testing” terminlari o‘rtasidagi farqni aniq ko‘rsatib bergan. Unga ko‘ra, assessment – bu o‘quvchi yoki 
talabaning o‘rganish jarayonini doimiy kuzatish va rivojlantirish vositasi bo‘lsa, evaluation – ta’lim tizimining 
umumiy samaradorligini baholash jarayonidir, testing esa baholashning aniq o‘lchovli vositasi sifatida tushuni-
ladi. Shu nuqtai nazardan, bizning tadqiqotimizda baholashning asosiy maqsadi o‘quvchini rivojlantirish, uning 
yozma va og‘zaki kompetensiyasini yuksaltirish hamda ta’lim tizimining sifat ko‘rsatkichlarini yaxshilashga 
qaratilgan. Shu bilan birga, baholash natijalarini ilmiy asosda tahlil qilish ta’lim sifatini oshirish, talabalarning 
individuallik jihatlarini hisobga olish va zamonaviy ta’limni innovatsion rivojlantirish uchun muhim omil bo‘lib 
xizmat qiladi.

1-jаdvаl: “Аssessment”, “Evаluаtiоn” hаmdа “Testing” tushunchаlаrining qiyоsiy tаhlili

K.Sh.Murаdkаsimоvа

Аssessment til о‘zlаshtirishdа tаlаbаning erishgаn yutuqlаrini turli usullаr оrqаli nаzоrаt qilish

Evаluаtiоn tаlаbаning yutuqlаri vа butun tа’lim jаrаyоnini bаhоlаsh

Testing yоzmа sаvоl-jаvоb kо‘rinishidаgi аn’аnаviy nаzоrаt turi

Bizning tа’rifimizgа kо‘rа

Аssessment о‘quv jаrаyоnidа kutilаyоtgаn nаtijаlаrgа erishishni о‘lchаsh vа tаlаbаlаrning yutuqlаrini tаsniflаsh yоki 
bаhоlаsh

Evаluаtiоn tаlаbаlаrning tа’lim ehtiyоjlаri mezоnlаridаn kelib chiqib оldindаn belgilаngаn, kutilаyоtgаn nаtijаlаrgа 
mоs kelishini аniqlаsh uchun ishlаtilаdigаn usul

Testing Tаlаbа bilimi, qоbiliyаti vа mаlаkаsini о‘lchаsh usuli

Turli ta’riflarni tahlil qilganda, nazorat (evaluation) jarayoni tamoyillar va dalillarga asoslanib qarorlar qabul 
qilish jarayoni ekanligini ko‘rish mumkin. L. Bachman nazoratni qaror qabul qilish uchun zarur ma’lumotlarni 
tizimli yig‘ish jarayoni sifatida ta’riflaydi. Ayrim tadqiqotchilar zamonaviy ta’lim amaliyotida nazoratni ko‘pincha 
“test” yoki “imtihon” bilan bog‘lashadi. J. Shillovning fikricha, til testlari o‘lchov vositasi sifatida xizmat qiladi va 
o‘quvchilarning bilim darajasini aniqlash uchun qo‘llaniladi. 

Shu bois, baholash ta’lim sifati va natijalarini aniqlashda muhim o‘lchov vositasi deb qaraladi. Baholash 
(assessment) esa faqat talabalar bilimini o‘lchash bilan cheklanmay, balki ularning ta’lim olish jarayoniga, moti-
vatsiyasiga va o‘z ustida ishlash qobiliyatiga ham ta’sir ko‘rsatadi. Hozirgi davrda baholash an’anaviy imtihon 
shaklidan chiqib, ta’lim natijalariga erishishning muhim vositasiga aylangan. T. Ekhaut baholashning sifatli 
ta’lim berishdagi hal qiluvchi rolini ta’kidlaydi, C. Palomba va T. Banta esa baholashni “o‘quvchilarning o‘rganish 
jarayoni va rivojlanishini takomillashtirish maqsadida ta’lim dasturlari bo‘yicha ma’lumotlarni tizimli yig‘ish, tahlil 
qilish va ulardan foydalanish” deb ta’riflaydi. Nazariy tahlillarga asoslanib, “assessment” ta’lim jarayonini kuza-
tish, rivojlanish dinamikasini baholash va yo‘naltirishni ifodalasa, “evaluation” esa ta’lim natijalarini tahlil qilish, 
tizim samaradorligini aniqlash va strategik qarorlar qabul qilishni anglatadi. Shunday qilib, baholashning asosiy 
maqsadlari uch yo‘nalishda tasniflanadi: birinchisi, joriy baholash (assessment for learning) bo‘lib, bu shakllan-
tiruvchi baholash turi o‘qituvchi va talabalarga o‘quv jarayonida darhol teskari aloqa olish, bilim va ko‘nikmalarni 
yaxshilash imkonini beradi. Ikkinchisi, yakuniy baholash (assessment of learning) bo‘lib, bu umumlashtiruvchi 
baholash turi o‘qish jarayonining yakunida natijalarni tahlil qiladi va belgilangan standartlarga muvofiq baho 
beradi; bu turdagi baholash o‘quv dasturi samaradorligini isbotlovchi asosiy dalillarni taqdim etadi. 

Uchinchi yo‘nalish esa mustaqil baholash (assessment as learning) bo‘lib, u talabaning o‘zini o‘zi baho
lashi bilan bog‘liq bo‘lib, metakognitiv qobiliyatlarini rivojlantirish, tanqidiy fikrlashni shakllantirish va o‘z-o‘zini 
tahlil qilish madaniyatini rivojlantiradi. Zamonaviy baholash usullari ta’lim jarayonini samarali boshqarish, tala-
balarning individual ehtiyojlariga moslashtirish va ta’lim sifatini oshirishda muhim ahamiyat kasb etadi. Tala-
balarning baholash jarayonida faol ishtirok etishi ularga o‘z o‘rganish yo‘lini anglash, nazorat qilish va rejalash
tirish imkonini beradi, bu esa o‘z navbatida o‘quv motivatsiyasini kuchaytiradi va ta’lim samaradorligini oshiradi. 
Shu sababli, zamonaviy baholash nafaqat o‘lchov vositasi, balki o‘rganishning ajralmas tarkibiy qismi sifatida 
ta’lim tizimida markaziy o‘rinni egallaydi.

1-rasm: “Baholashning maqsadi va obyekti (nimalarni va nima uchun baholash)”

Baholash metodikasi ta’lim jarayonining ajralmas qismi bo‘lib, u baholash ob’ektlarini – ya’ni o‘quv faoli-
yatini, natijalarni, mexanizmlarni yoki o‘quvchilarning amaliy ko‘nikmalarini tahlil qilish, tekshirish, kuzatish 
va o‘rganish jarayonini ifodalaydi. Baholashda usul, tur, shakl, test va baho kabi tushunchalarni aniq belgi-
lash nihoyatda muhim, chunki aynan shu elementlar ta’lim sifatining asosiy o‘lchov mezonlarini tashkil etadi. 
Tekshiruv usullari orqali o‘quvchilarning bilim, ko‘nikma va malakalari qanday nazorat qilinishi, ularning o‘zlash
tirish darajasi va rivojlanish dinamikasi aniqlanadi. Xususan, talabalarning ingliz tilida akademik yozuv ko‘nik-
malarini rivojlantirishda integrativ baholash usullarini qo‘llash katta ahamiyatga ega, chunki bunday yondashuv 
yozma faoliyatni grammatika, mazmun, uslub, mantiq va kommunikativ maqsad bilan uyg‘un holda baholash 
imkonini beradi.

Baholash chet tilini o‘rganuvchi talabalar uchun nafaqat tayanish nuqtasi, balki ularning asosiy til kompe-
tensiyalarini aniqlovchi va rivojlantiruvchi vosita sifatida ham xizmat qiladi. O‘zbekistonda uzoq yillar davomida 
baholash asosan tilning alohida jihatlariga – grammatik to‘g‘rilik va lingvistik aniqlikka e’tibor qaratgan bo‘lsa, 
hozirgi kunda integrativ yondashuv keng qo‘llanilmoqda. Bu yondashuvning maqsadi talabalarning chet tilini 
kompleks ravishda o‘zlashtirishini ta’minlash, ya’ni tilni kommunikativ, madaniy va kognitiv jihatdan bir butun 
tizim sifatida o‘rganishga yo‘naltirishdir.

A. Hughes o‘z tadqiqotlarida yozma nutqni baholash testlari faqat yozuv qobiliyatini o‘lchashi, boshqa til 
ko‘nikmalari bilan aralashmasligi kerakligini ta’kidlaydi. Uning fikricha, yozuvni baholash testlari o‘quvchining 
matn yaratishdagi mustaqilligi, mantiqiy izchilligi, grammatik to‘g‘riligi va stilistik mosligini aniqlashga qaratilishi 
zarur.

Shuningdek, u baholash mezonlarini to‘g‘ri aniqlash yozma testlarni ishlab chiqishda asosiy shartlardan 
biri ekanini alohida ta’kidlaydi. Talabalarning yozma ishlarini ilmiy, grammatik, mantiqiy va uslubiy jihatdan 
baholash uchun aniq mezonlar va standartlar ishlab chiqilishi, baholovchilar tomonidan esa ularning yagona 
talqin asosida qo‘llanishi muhimdir. G. Brown baholash jarayonida quyidagi besh asosiy tamoyilga amal qilishni 
tavsiya etadi:

birinchidan, aniqlik – baholash natijalari o‘quvchining haqiqiy bilim va ko‘nikmalarini aniq aks ettirishi kerak;

ikkinchidan, obyektivlik – baholash jarayoni xolislik asosida olib borilishi, shaxsiy sub’ektiv fikrlardan holi 
bo‘lishi lozim;

uchinchidan, moslashuvchanlik – baholash usullari o‘quvchilarning individual ehtiyojlari va o‘rganish uslub
lariga moslashtirilishi kerak.

Ushbu tamoyillarni amalda qo‘llash baholash jarayonining adolatli, samarali va ishonchli bo‘lishini ta’min-
laydi. Natijada baholash metodikasi o‘qituvchiga o‘quv jarayonining real holatini aniqlash, talabalarning kuchli 
va zaif tomonlarini belgilash hamda ta’limni shunga mos tarzda yo‘naltirish imkonini beradi, talabalarga esa o‘z 
yozma ko‘nikmalarini tahlil qilish, o‘zini baholash va rivojlantirish imkoniyatini yaratadi.

2-jаdvаl: Brоwnning bilimlаrni nаzоrаt qilishdа 5 tа bаhоlаsh tаmоyili tаsnifi

Аmаliylik (prаcticаlity) Ishоnchlilik (reliаbility) Yаrоqlilik (vаlidity) Reаl vаziyаtgа mоs 
(аuthenticity)

Qаytа аlоqа 
(wаshbаck)

Аmаliy testni tоpshirish 
xаrаjаtlаri kаttа 
bо‘lmаydi, sаrflаnаdigаn 
vаqt kо‘p hаm bо‘lmаydi, 
оz hаm bо‘lmаydi, 
nаzоrаt qiluvchilаr testni 
оsоnginа bоshqаrа 
оlаdilаr, bаhоlаsh vа 
qаrоr qаbul qilish kо‘p 
vаqt tаlаb etmаydi

Ishоnchli test о‘zgаrmаs 
vа ishоnаrli bо‘lаdi. Аgаr 
test tаlаbаlаrgа ikki xil 
muqоbilidа tаqdim etilsа 
hаm, nаtijаlаr о‘xshаsh 
bо‘lishi kerаk. Bu tаmоyil 
о‘z nаvbаtidа,

1.Tаlаbаlаr ishоnchliligi,

2.Bаhоlоvchi ishоnchliligi,

3.Nаzоrаtchining 
ishоnchliligi kаbi turlаrgа 
аjrаlаdi

Eng muhim 
tаmоyillаrdаn biri 
bо‘lib, undа nimа 
bаhоlаnishi kerаkligi 
аnglаshinаdi. Yоzmа 
nаzоrаt ishi yаrоqli 
bо‘lishi uchun 
sinfdа/аuditоriyаdа 
о‘qitilgаn mаvzulаrgа 
аsоslаngаn hоldа 
ishlаb chiqilаdi

Bundаy 
nаzоrаt,tаlаbаlаr 
о‘zlаrining kelаjаkdа 
yаngi ish jоylаridаgi 
muаmmоlаrni 
hаl qilа оlishlаri 
mаqsаdigа 
yо‘nаltirilgаn bо‘lib, 
shungа mоs reаl 
vаziyаtni аks ettirаdi

Bu tаmоyil fikr-
mulоhаzа (qаytа 
аlоqа) sifаtidа 
ishlаtilаdi, u 
ijоbiy yоki sаlbiy 
kо‘rinishlаrgа 
egа

Baholash metodikasini tahlil qilishda umumiy baholash mezonlaridan foydalanish konstruktiv muvofiq
lashtirish tamoyiliga mos kelishi juda muhimdir, chunki bu tamoyil o‘quv maqsadlari, ularga erishish usullari va 
baholash mezonlari o‘rtasidagi izchillikni ta’minlaydi. Shu sababli, talabalarni chet tilida yozish ko‘nikmalarini 
rivojlantirishda baholash vositalarini ehtiyotkorlik bilan tanlash, ayniqsa yuqorida sanab o‘tilgan besh tamoyilni 
o‘z ichiga olgan vositalardan foydalanish samarali hisoblanadi.

XULOSA
Ingliz tilida yozuv malakalarini rivojlantirish jarayonida baholash metodikasi muhim o‘rin tutadi. To‘g‘ri 

tanlangan baholash yondashuvi o‘quvchilarning yozma nutqini nafaqat grammatik jihatdan, balki mazmun, 
uslub va kommunikativ maqsad nuqtayi nazaridan ham tahlil qilish imkonini beradi. Shuningdek, baholash 
jarayoni o‘quvchilarning yozuvdagi xatolarini aniqlash, ularni tuzatish strategiyalarini shakllantirish hamda 
mustaqil fikrlash va ijodiy yondashuvni rivojlantirishga xizmat qiladi. Yozuvni baholashning analitik, kommu-
nikativ va formatif turlari o‘qituvchiga o‘quvchi yutuqlarini bosqichma-bosqich tahlil qilish, individual yondashuvni 
ta’minlash va o‘quvchilarning motivatsiyasini oshirish imkonini beradi. Shu jihatdan, zamonaviy baholash meto-
dikasini ishlab chiqish va amaliyotga joriy etish ingliz tili ta’limining sifatini oshirishning asosiy omillaridan biridir. 
Xulosa qilib aytganda, ingliz tili yozuv malakalarini takomillashtirishda samarali baholash tizimi o‘qituvchi va 
o‘quvchi o‘rtasida o‘zaro teskari aloqa o‘rnatadi, ta’lim jarayonini shaffof va natijador qiladi. Kelgusida baholash 
mezonlarini xalqaro standartlarga moslashtirish, raqamli platformalardan foydalanish va ijodiy yozuv kompe-
tensiyasini rivojlantirish bo‘yicha tadqiqotlar olib borish zarurdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

